
Mikosis musika taldearen argazki bat. MIKOSIS TALDEAK UTZITAKOA

BIHAR HASI ETA IGANDEA ARTE, HERRI JAIAK OSPATUKO DITUZTE BILBO ZAHARRA 
AUZOAN. EKITALDI UGARI IZANGO DITUZTE, ETA ALDARRIKAPENIK EZ DA FALTAKO.

Bost egunez auzoa jaietan

K
Bilbo Zaharreko jaiak. Bihar hasi 
eta igandera arte.

Jaiak
Madalenak gaur 
hasiko dira

Zinema
Filmak Baluarteko 
‘hondartzan’

Madalen egunaren bezpe-
ran botako dute txupina-
zoa Errenteriako jaietan, 
gaur 19:00etan. Eguno-
tarako 140 ekitaldi baino 
gehiago antolatu dituzte. 
Gaur gauean izango da 
zer ikusi eta zer entzun. 
01:00etan bi kontzertu 
izango dira: Bengo ariko 
da Zumardian, eta Hazas 
taldea Lino gunean. 

NICDO-Baluartek eta 
Nafarroako Filmategiak 
Zinema Beach zikloa an-
tolatu dute. Gaur emango 
dute lehen filma: Young 
Frankestein (Mel Brooks, 
1974). Etzi, Batman (1989); 
hilaren 28an, Wall-E 
(2008); eta 30ean, Ghost-
busters (1984).

2

3

K
Madalen jaiak. Errenterian 
(Gipuzkoa), gaur hasi eta 
larunbatera arte.

K
'Zinema Beach' zikloa. 
Gaur, Iruñeko Baluarten, 
22:00etan.

UDAKO  PROPOSAMENAK

Urtzi Urkizu

Auzo historikoa 
da Bilbo Zaharra; 
Urazurrutia, edo, 
bestela esanda, 

Zazpikaleen parean, Ibaizabal 
ibaia zubiz gurutzatu, eta han 
bada auzo bat Ibaiondo distri-
tuaren barne. Badu auzoak bere 
giroa, San Frantzisko ere han 
gertu izanda. Eta, aste honetan, 
auzotarrek Bilbo Zaharreko jaiak 
ospatuko dituzte.

Musika, dantzatzeko tarteak, 
jateko askotariko jakiak, taile-
rrak, lehiaketak eta gizarte eta 
politika gaiei heltzeko aldarrika-
penak uztartuko dituzte jaietan, 
bihar hasi eta igandera arte. Jai 
batzordeko ordezkariek nabar-
mendu dute aurten ideia arra-
zisten eta erreakzionarioen kon-

trako aldarriak izango dituztela 
ardatz: «Izan ere, azken hilabe-
teetan PPk eta Voxek San Fran-
tzisko auzoko pertsona migra-
tzaileen aurkako beste kanpaina 
arrazista bat jarri dute martxan». 
Gainera, jai batzordeko kideen 
arabera, eskuineko komunikabi-
deek diskurtso horiek zabaltzen 
laguntzen dute. Auzoko bizilagun 
guztiei dei egin diete «alderdi fa-
xisten amua ez irensteko». Herri 
jaien antolatzaileek «klase bata-
suna» aldarrikatu dute, «faxistek 
zabaltzen duten diskurtso arrazis-
ten aurrean». 

Bihar, aurreneko egunean, 
Emakume Langileon Eguna izan-
go dute. Hasteko, 18:30ean, mo-
saiko kolektiboei buruzko tailer 
bat egingo dute. 20:00etan, mu-
sika doinuak jartzeaz arduratuko 
da Rider Vides taldea. 22:00etan, 

ekitaldi politikoa iritsiko da. Eta, 
gaua amaitzeko, DJ Akkuratuak 
jarriko du musika.

Gazte Eguna izango da ostegu-
nean. 12:30ean, kontrol soziala-
ren inguruko mahai inguru bat 
egingo dute, Ez Irentsi taldeko 
kideen konpainian. 13:00etan, 
grafiti tailerra eta disko jartzea 
ere egingo dituzte. Herri bazka-
riaren ostean, paintballean joka-
tzeko modua izango da, 17:30ean. 
19:00etako kalejiraren ostean 
helduko dira kontzertuak. Ga-
tazka eta Skaregekasko taldeek 
joko dute. 

Ostiralean, «pasta antifaxis-
ta» izango dute bazkaltzeko, 
15:30ean. Ur festa edo ur gerra 
egingo dute 18:00etan. Suziriaren 
eta pregoiaren garaia helduko da 
ostiralean, 20:00etan —Arroka-
ri eta kultur etxeari egokitu zaie 

horretan aritzea—. Karro-po-
teo alaia egingo dute kalez kale, 
20:30ean. Eta, 22:30ean, erro-
meria izango da, Gautegun mu-
sika taldearekin. Gaueko azken 
doinuak, berriz, DJ Albondigie-
sek jarriko ditu.

Larunbatean, Mikosis 
Larunbat eguerdian, kultur 
etxeko euskal dantza taldearen 
emanaldia izango dute. Masta 
puntakoaren txanda iritsiko da 
14:30ean, bazkariaren aurre-
tik. Baten bat ordurako ariko 
da zerbait jaten, eta indarrak 
hartu beharko ditu batek baino 
gehiagok, 18:00etako boxeo tai-
lerrean parte hartu nahi izanez 
gero, behintzat. 21:00etan hasiko 
dira kontzertuak. Karam taldea, 
DJ Momoroia eta DJ Febo ariko 
dira. Eta, batez ere, nabarmentze-
ko modukoa da Mikosis taldeak 
emango duen kontzertua. Gerni-
ka-Lumoko (Bizkaia) musika tal-
de bat da, eta punka, post-punka 
eta rock alternatiboa uztartzen 
dituzte. Igandean, paella eta tor-
tilla lehiaketarekin hasiko dute 
eguna. 16:00etan, mus lehiaketa 
egingo dute. Auzoko argazki anti-
faxista aterako dute 20:00etan. 
Eta 20:30ean, lehiaketen sariak 
banatuko dituzte.

Jaien antolatzaileak «pozik» 
daude egiten ari diren lanare-
kin. «Bilbo Zaharreko jaiak au-
zoko jai herrikoiak dira, non adin 
guztietako kuadrillek eta mota 
guztietako eragileek lan egiteko, 
gure aldarrikapenak kalera ate-
ratzeko eta ondo pasatzeko lekua 
dugun». Argi dute herri jaiak ezin 
direla aldarrikapen politikoeta-
tik banandu. «Guretzat jaiak beti 
izango dira emakume langilea-
ren zapalkuntzaren, Poliziaren 
kontrolaren eta errepresioaren 
aurkako aldarrikapenak egiteko 
gunea, baita palestinarren erre-
sistentziari elkartasuna eta eus-
kal presoei babesa adierazteko 
ere». l

